
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

৫৫



শীত এলো






ধীরে ধীরে শীত নামে

ধরণীর প্রান্তে,—

রজনীর শেষে আজ

পেরেছি তা জানতে;

ক্ষণে ক্ষণে বন-তলে

কনকনে হাওয়া চলে,—

ঝুরু ঝুরু কাঁপে পাতা,

শুনেছি একান্তে।



এলাম আবার যেন

তুষারের রাজ্যে,

ঝিম্-ঝিম্ হিম ঝরে

অবিরাম আজ যে;

আবার শীতের শুরু,

দেহ কাঁপে দুরু দুরু,

হিমেল জোয়ার এলো

দুনিয়ার মাঝ যে।



খোলা জানালায় দেখি

নিরালায় রাত্রে

কেঁপে সারা যত তারা

আকাশের গাত্রে;

চেয়ে দেখি বারে বারে

আকাশের ধারে ধারে

বাঁকা চাঁদ ভেসে চলে

হিম-নদী সাঁত্রে।

		 এই পাতা শেষ সম্পাদিত হয়েছে ০৬:২৬টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

